
la jur palat pud.
Ka thymmei jong une u jumai ka dei na sor Sagaing, kaba jngai kumba 17 km na

Mandalay, Myanmar. Kat kum ka jingong ka United States Geological Survey (USGS), une
u jumai ula khynñiuh ha ka por 11:50 baje mynstep na ka jingjylliew ba 10 km.Ka jingkieng
ba pawnam ha Mandalay-ka Ava Bridge ruh kala twa bad hap sha um.

Ka Sorkar shipai ha kane ka ri kala pynbna ïa ka emergency ha ki 6 tylli ki thaiñ :
Sagaing, Mandalay, Bago, Magway, eastern Shan State, bad ka Nongbah, Naypyidaw. Ki
kynhun ai jingïarap kila wad ïa ki briew ha kylleng ki jaka kiba shah ktah ha une u jumai.
Ki bor Sorkar kila kyrpad ruh ïa ki Ri ka pyrthei ba kin ai lem ïa ki jingïarap.

Ha India, ïa ka jingkhynniuh u jumai la ïohsngew ruh haduh ha Delhi ka Nongbah jong
ka Ri ha ka por 11:50 baje bad ïa ka jingkhynñiuh kaba rit la ïohsngew ruh ha Kolkata bad
Imphal ha kaba ki paidbah kila hap ban ïamih shabar. Hynrei donbok ba ym shym la don
kano kano ka jingjulor ne ka jingduh noh ki mynsiem briew.

U Myntri Rangbah duh ka Ri Narendra Modi ula pynpaw ïa ka jingsngewkhia halor ka
jingpynjulor u jumai ha Myanmar bad Thailand bad ong ba ka Ri India ka long kaba la
khreh ban ai ïa baroh ki jingïarap sha kine ki artylli ki Ri.

Haba thoh ha X, u Modi ula ong “Sngewkhia ïa ki jinglong jingman na ka jingkhynñiuh u
jumai ha Myanmar bad Thailand. Nga duwai ïa ka jingshngaiñ bad ka bha ka miat jong baroh”.

Ïap 144 ngut, mynsaw 700 ngut, julor

jubab jong phi, ban ïa kaba pynpaw ïa ka jingsngewsih ne ban pynpaw eiei halor ka
jingpan jingpynshai, phi la ïada ïalade, ïaleh pyrshah bad kam don kano kano ka dak jong
ka jingsngewsih na ka bynta ki jngleh kiba pynsniew dur ïa ki jingtreikam jong ka Party.
Ka rukom jubab jong phi ha ka shithi pan jingpynshai ka pynpaw shuh shuh ïa ka jingbym
kohnguh ïa ki aiñ bad ki nongrim treikam jong ka party, ïa kaba ym lah satia ban shu sngap
noh kumto.”

“Hadien ka jingïathir sani bha, ka party ka shem ba kam hun satia ïa ka jingjubab bad
da kaba pyntreikam ïa ka iktiar ba la pynkupbor hapoh ka Article III, Clause 5 jong ka riti
treikam jong ka Voice of  the People Party, namarkata, la sospon mardor ïa phi lai snem na
ka party,” la bynrap ka shithi.

“Hapdeng kine ki samoi ba la sospon, phim lah satia ban bat ïa kino kino ki kyrdan, ki
jingkitkhlieh, ka hok long riewdkhot hapoh ka party. Phim lah shuh ban mihkhmat ha ka
kyrteng ka party ha kino kino ki rynsan ne ki jingïalang. La ai jingmut ba phi dei ban kiar
na kaba leh ïa kano kano ka kam kaba lah ban pynsniewdur ïa ka party,” ong ka shithi sha
u Bah Nongrum.

Ha ka shithi sha ki saw ngut ki dkhot, u Dr. Shen u la ong, “la shem ba ka jubab jong
phi, ban ïa kaba pynpaw ïa ka jingsngewsih ne ban pynpaw eiei halor ka jingpan
jingpynshai, phi la ïada ïalade, ïaleh pyrshah bad kam ruh ba kam don kano kano ka
jingleh bakla. Ka party ka shem ba ka jubab jong phi kam long kaba pynhun bad ka bym
lah ban pdaing.”

Namarkata, katkum ka Article III, Clause 5 bad Article XII jong ka riti treikam jong ka
Voice of  the People Party (VPP), la sospon ïa phi mardor, nalor kaba ap shuh shuh ïa ka rai
ban sa shim da ka State Executive Committee.

“Hapdeng kine ki samoi ba la sospon, phim lah satia ban bat ïa kino kino ki kyrdan, ki
jingkitkhlieh hapoh ka party. Phim lah shuh ban mihkhmat ha ka kyrteng ka party ha kino
kino ki rynsan ne ki jingïalang. Phi dei ban kohnguh ïa ka rai jong ka party bad ban kiar
na kaba leh ïa kano kano ka kam kaba lah ban pynsniewdur ïa ka burom jong ka party,”
ong ka shithi sha ki saw ngut.

pyrshang katba lah ban ïakhun ïa kane ka jingeh, u Myntri Rangbah ka jylla Assam u la
ong, “kane ka dei ka jingma kaba khraw bad ki don ki buit treikam bapher bapher na ka
bynta ki nongkhaïi drok bad nga ngeit ba lada ngi ïai bteng ban hiar thma lang ïa ki
nongkhaïi drok ngin sa jop ïa ka thma.  Manla ka jylla ka trei la ka kam bad nga ngeit ba ngi
don bun ki kam ban leh.”

Ha kaba ïadei bad ka jingbym ïohkem ïa ki Kingpin kiba ju pynïaid ïa ka kam khaïi
drok, u Sarma u la ong, “ki Kingpin kim don hangne.  Ki Kingpin ki don sha shiliang pud.
Ki lah ban don ha India ruh khnang ba kin dup lah ban pynïaid iew ïa u drok lyngba ki
dalal bad teng teng ki wanrah bun u mar bad teng teng ki wanrah khyndiat, dei na kata ka
daw phim lah satia ban lap.”

“Lada shiphew ngut ki briew ki ïa leit jingleit lang ha ka rel sha Delhi bad lada uwei
uwei u rah mar shi teng u drok herion ha ka pla ka long kaba eh ban lap. Namarkata, ki don
la ki jong ki buit treikam, ha kaba ki lah ban shu ïaid da ka kjat ruh. Lada u briew u ïaid na
Guwahati sha Shillong bad u rah ïa u drok ha ka pla, ka long kaba eh ban lap. Kine ki dei
ki buit treikam jong ki bad ki Pulit ruh ki kham stad ban ïa ki bad kata ka dei ka lynti
kumno ngi thwet ïa ki nongkhaïi drok,” la ong u Sarma.

Shuh shuh u Myntri Rangbah ka Assam u la ong ba ka aiñ NDPS Act kam dei ka
jingkhanglad.

“Kumba phi tip wat ha ki jylla jong ka ri America, mynta ki la pyrshang ban khanglada
ïa ki nongkhaïi drok.  Kam dei tang ha Meghalaya bad ha Assam ba ngi ïakhun hynrei ka
pyrthei baroh kawei ruh ka ïakhun pyrshah ïa ki nongkhaïi drok bad ka dei ka kam khaïi
kaba heh bad ki don bun ki tyngshop barieh ha ka.  Na kata ka daw, ka dei ka kam kaba h
eh bad kam dei tangba phin shu leit sha ka jaka bad ba phin khynra kata ka la kut noh.
Kane ka dei ka thma kaba jrong bad phin hap ban bteng ïa kane ka thma,” u la ong bad
bynrap, “phi ïohi nga ngeit ba ha ka jylla Assam bad Meghalaya ki dang don ki nongkhaïi
drok kiba dang pyndonkam ïa ka lynti ïaid bad da kiwei ruh ki buit da kaba pynhap ïa u
drok lyngba ki drone, wat lada phim lah ban tip thikna ïa ka Golden Triangle, kin pynher
beit da ki drone sha kano kano ka jaka.  Ka dei ka kam kaba ïar bad kam dei satïa tang ka
jingïakren hapdeng jong nga bad phi ba lah ban pynkut ïa ka jingeh hynrei ka donkam ïa
ka jingïatreilang.”

“Nga ngeit ba kane ka dei ka thma kaba jrong hynrei phi hap ban long kiba ïaishah,
phin hap ban ïai bteng ban hiar thma kawei hadien kawei bad phin hap ban ïai kem ïa ki
(nongkhaïi), kurup ïa u drok khnang ban pyntroiñ ïa ka jingkhaïi drok,” la bynrap shuh
shuh u Sarma.

Lai snem sospon ka VPP ïa u Bah Adelbert

Ngin hap ban iatreilang bad ka Sorkar Pdeng ban

Ba bteng na Sla 1

Leit jurip ka WJSU ïa
ka Residential School

ba sah ïingjah ha
Pdengshakap

Jowai, Lber 28: Ha ka 27 tarik
mynta u bnai ki nongïalam ka
WJSU, na ka East Satpator Sub
Circle hapoh ka jingïalam u
President ka Sub Circle u
Youmiki Syrti haka jingïadon
ryngkat ka Finance Secretary
ka samla Rikular Suchen,
Sumar Ruphi President
Moopyut Sub Circle, ki la leit
jurip (Inspection) ïa ka Residen-
tial School building kaba don
ha harud ka shnong
Pdengshakap, Amlarem Civil
Subdivision.

Ka kane ka jingleit jurip
ka seng la lap 3 tylli ki build-
ing skul kiba la pait lut ki ïit
bad jingkhang bad ka rukom
shna ïa kitei ki building kiba
long sub standard kaba syrkhei
haduh katta katta.

Ka seng ha kawei ka liang
ka sngewlyngngoh hadien bun
bun snem ba la dep ïa ki build-
ing skul, hynrei ka sorkar kam
plie shuh ïa katei ka residen-
tial skul khnang ba ki khynnah
skul ka thaiñ bad ka District hi
baroh kawei kin ïoh mat ïa kum
kitei ki jingnang jingtip katkum
ka juk ba mynta.

Ha kawei ka liang, ka seng
ka buh jingkylli jia aiu ïa ka
Education Department ne
sorkar jylla hi baroh kawei,
kumjuh ka sorkar ka don
policy tang ban shna ki build-
ing hynrei ban pyntreikam ïa
ki building kam don pisa, ki
shna dep ïa ki building ha ka
jaka ba kin pyndep shwa ïa ka
approach roads na surok
Muktapur shaduh ba don kitei
ki building skul.

Ka seng na East Satpator
Sub Circle ha ryngkat ka seng
kmie shen kin ïa shong pyrkhat
bad shim ïa ka rai ban buddien
ïa kane ka skul ïngjah (ghost
school) khnang ba ki paidbah
ka thaiñ kin mat ïa ka roi ka
par ha ka liang ka pule puthi.

Kane ka long katkum ka
jingpyllait khubor na u Saman
Shylla, Publicity Secretary
WJSU, East Satpator Sub Circle.

 Ïoh pdiang ka KHADC ïa ka pisa T. 12 klur tam
ka pisa kaba la buh ha ka Untied Grant

Ka jingpyrkhat thymmai shaphang ka jingsaiñdur: Kumno
ka jingïalang jong ka WAVES ka India snem 2025

Chaitanya K Prasad, Civil Servant barim

Ha ka pyrthei kaba angnud ïa ki khana kiba shisha bad ki jingpynbyrngia
kiba thymmai, ka India ka la pynkhreh lut ban pynkylla dur ïa ki prokram ha
ka pyrthei. Ka World Audio Visual and Entertainment Summit (WAVES) kam
dei tang kawei pat ka nongïashim bynta ha ka liang ka media bad ka
jingpynbyrngia-ka pyni ïa ka jingïohi jngai kaba pynkylla kaba batai biang
kumno ki nongthaw, ki nongthaw polisi, bad ki nongpeitkai ha kylleng ka
pyrthei ki peit ïa ki prokram. La buh ban pynlong naduh ka 1-4 tarik u
Jymmang, 2025, ha Mumbai, ka WAVES ka long kum ka sienjam kaba ïohi
jngai kaba la shim da ka tnad Information & Broadcasting na ka bynta ka
jinglong jingman na ka bynta ki nongthaw, kaba wanrah ïa ka kyrdan kaba
thymmai na ka bynta ki jingïalang pynbyrngia ha ka pyrthei.

Da ki phew snem, ka India ka la long ka ri kaba donbor ha ka jingïathuh
khana, kaba la khring ïa ka pyrthei da ki phlim, ki jingrwai, bad ki prokram
digital jong ka. Hynrei, wat hapdeng ka jingmih kaba thymmai jong ka, ka ri
ka la kham duna ïa ka jingbuh ïa ki kyndon jong ka jingïadei ha ka kam
pynbyrngia ha ka pyrthei. Ka WAVES ka wad ban pynkylla ïa kata ka
jingïathuh khana. Kane kam dei tang ban pyni ïa ka jingstad jong ki nong
India-ka dei ban pynwandur ïa ka jingïakren ha ka pyrthei shaphang ka
media, ki jingpynbyrngia, bad ka teknoloji. Lada ka Davos ka dei ka pdeng
jong ka polisi ba ïadei bad ka ïoh ka kot bad ka Cannes ka dei ka jaka kyntang
jong ka kam shna phlim, ka WAVES ka thmu ban batai ïa ka lawei jong ka
jingpynbyrngia lyngba ka jingthaw ïa ki jingpynwandur bad ka jingïatreilang
jong ki nongshim bynta ba kongsan- 'Ka Sangam jong ka jingstad ha ka kam
saiñdur'.

Ka WAVES kam dei tang shaphang ka buit treikam kaba heh-ka dei
shaphang ki lad ki lynti kiba shisha na ka bynta ki nongthaw, ki kam khaiï,
bad ki nongbei tyngka. Ka Bharat Pavilion kan rakhe ïa ka pateng jong ka
jingïathuh khana jong ka India, da kaba wad ïa ka jingkylla jong ka naduh ki
khana ba hyndai bad ki khanatang hyndai haduh ki jingthoh ba la pynïaid da
ka AI bad ka jingïathuh khana lyngba ki lad digital. Kane ka dei ka India kaba
ïathuh ïa ka pyrthei: ki khana jong ngi ki long kiba khlem por, hynrei ka
jingïathuh khana jong ngi ka long kaba thymmai. Ha kajuh ka por, ka WAVES
Bazaar, ka ïew kaba nyngkong eh ha ka pyrthei kaba pynlong baroh shisnem,
ka la buh ban pynkylla ïa ka rukom thied, die bad sam ïa ki jingdon jingem.
Da kaba ïaid shabar jong ka rukom ïoh mar tynrai ba la pynïaid da ki tamasa,
kane ka rynsan digital ba nyngkong kan pynlah ïa ki jingïaid ïew ba man ka
por ha ka pyrthei, kaba pynthikna ba ki nongthaw ïa ki jingthoh na India bad
shabar kin ïoh ïa ka lad ban ïoh ïa ka rukom pynmih pisa kaba man ka por.

Ki jingjop ba dangshen kum ka "Dune: Part Two" kaba la jop ïa ka Oscar
2025 na ka Best Visual Effects bad ki jingnohsynñiang ba kongsan jong ka
VFX jong ka ri India ki pyni nuksa ïa ka jinglah ban thaw jingthaw ba ka
WAVES ka thmu ban pyni bad kyntiew ha ka rynsan kylleng ka pyrthei.
Hynrei palat ïa baroh ki jingïakren jong ka kam, kaei kaba pynlong ïa ka
WAVES kaba pher shisha ka long ka jingthmu kaba heh jong ka. Kane kam dei
ka jingjia kaba jia tang shisien-ka dei ka rukom treikam  kaba jrong samoi ban
buh ïa ka India kum ka jaka treikam jong ka pyrthei jong ka jingsaiñdur
thymmai ha ki kam pynbyrngia. Katba ka kam M&E kylleng ka pyrthei ka
nang kiew sha ka $3 trillion ha u snem 2030, ka India ka pynlong ïa ka kam
jong ka ym kum ka jaka ai kam shabar, hynrei kum ka nongïalam ha ka
pyrthei ha ka jingpynmih ïa ki jingpynbyrngia, ka polisi, bad ka jingbei
tyngka. Ka jingpynïasohlang jong ka summit ïa ka jingthaw ïa ki jingthoh, ka
jingai pisa, ki jingïakren halor ki polisi, bad ki teknoloji kiba dang mih ka
pynlong ïa ka kum ka jaka sdang na ka bynta ka lawei jong ka kam pynbyrngia.

Ki jingthmu jong kane ka jingïalang ki long palat ka jingpyni ïa ka sap
ban kyntiew ïa ka jingïatreilang hapdeng ki ri lyngba ka Global Media Dia-

logue. Kane ka sienjam jong ka jingïadei bad kiwei ki ri, ka thmu ban wanrah
ïa ka jinglong kaba pynïasoh ïa ki nongsaiñdur bad ki nongshim bynta ha ka
kam karkhana ha kylleng ki dewbah hapoh ka jingïalam jong ka India. Ka
Global Media Dialogue kan poi sha kaba kut ha ka 'WAVES Declaration 2025'-
ka lynti kaba don jingthmu na ka bynta ka media bad ki paralok ha ka kam
pynbyrngia ha ka pyrthei ka ban seng ïa ka nongrim na ka bynta ka World
Entertainment Forum kaba ïaineh. Kane ka jingpynbna kan pynbeit ïa ki
jinglong bad ki jingeh kiba kongsan jong ka karkhana katba ka tyrwa ïa ki
rukom treikam kiba kynthup lang kiba ai jingmyntoi ïa ki nongsaiñdur ha
kylleng ka pyrthei.

Kawei na ki sienjam ha ka WAVES ka dei ka WaveXcelerator, ka jaka
pynkhlaiñ ïa ki startup ba la shna kyrpang na ka bynta ki nongseng kam. Da ka
jingkiew jong ki kam ba la pynmih da ka AI, ki media, bad ka jingsaiñdur
virtual, ka jingdonkam ïa ka jinghikai ba la buh ryntih, ka jingai pisa, bad ka
jingïoh rung sha ki ïew kam pat ju long kaba khraw kumne. Ka WaveXcelerator
ka pynthikna ba ka India kam pynroi tang ïa ka jingïathuhkhana kaba thymmai
hynrei ka tei ruh ïa ki kam ki jam ki ban batai ïa ka phew snem ban wan jong
ka kam pynbyrngia. Da kaba pynïasoh ïa ka jingpynsuk ïa ka jingbei tyngka
bad ka jingïada ïa ka intellectual property, ka India ka pyni sha ka pyrthei ba
ka shimkhia ban thaw ïa ka ïoh ka kot kaba ïaineh.

Ka bynta kaba kongsan jong ka WAVES ka long ka jingphai khmat jong
ka ha ka jingwad ïa ki sap bad ka jingai jingmut. Lyngba ki Create in India
Challenge jong ka, ka jingïalang ka la dep ban ithuh ïa 725 ngut ki nongsaiñdur
ba ha khlieh duh ha ka kam gaming, ki comic, animation, ki jingrwai, ki esport,
bad ka jingpynbna paidbah. Kine ki sap ba la jied kin ïashim bynta ha ka
Creato Sphere, ka jaka ïakren kaba dap da ki jingïakop, ki masterclass, bad ki
projek ïatreilang, ban pynthikna ba ki sur thymmai kiba bha tam ha ka
jingpynbyrngia kin mih na India bad sha ka pyrthei. Kane ka jingpynbiang ïa
ki sap ba la buh ryntih ka pyni ïa ka jingangnud jong ka India ban ym long tang
ka jaka buh jingtip, hynrei ka jaka pynïaid ïa ki sap.

Ka Thought Leaders Track jong ka jingïalang kan pynïasoh lang ïa ki
CEO, ki media executive, ki nongthaw polisi, bad ki nongsdang ïa ki jingsaiñdur
ban ïakhun ïa ki katto katne ki jingkylli kiba kongsan tam ha ka kam pynbyrngia
mynta: Ka lawei jong ka jingïathuhkhana ka long kumno? Kumno ka AI kan
pynkylla dur ïa ka jingthaw ïa ki jingthoh? Kiei ki rukom pynmih pisa thymmai
ki ban batai ïa ka juk jong ka jingpynmih pisa? Kumno ngin pynïahap ïa ka
jingthaw bad ka jingpynbeit ryntih? Kine kim dei tang ki kyntien ba pawnam
ha ki jingïalang-ki dei ki jingïakren ba shisha kiba pynwandur ïa ka lawei jong
ka kam pynbyrngia, bad ka WAVES kan long ha ka bynta kaba kongsan jong
kine ki jingïakren.

Ki jingthmu ba kongsan jong ka WAVES ki ïahap bha bad ki jingdonkam
jong ka karkhana ha ka pyrthei: ban wanrah ïa ka jingroi jong ka kam, ban
kyntiew ïa ka jingpynwandur lyngba ki kor ki bor kiba dang mih kum ka AI
bad ki jingïakynduh ba don jingmut, ban pynkupbor ïa ki samla kiba don sap,
bad ban pynsuk ïa ka jingïasam ïa ka deiriti kaba don jingmut hapdeng ki
riewshemphang ha ki kam media jong ka ri India bad ka pyrthei. Ki jingmyntoi
ki long palat ïa ka jingïalang hi. Ka WAVES ka buh ïa ka India ha ka kyrdan
ban khring ïa ka jingbei tyngka kaba heh ha ki kam pynmih prokram jong ka,
ban pynskhem ïa ka jinglong nongïalam jong ka ha ka kam pynbyrngia kylleng
ka pyrthei, ban pynkhlaiñ ïa ka jingnoh synniang jong ka sha ka ïoh ka kot na
ka kam pynmih prokram ha ka pyrthei baroh kawei, bad ban kyntiew ïa ki
nongtrei kiba tbit kiba la pynkhreh na ka bynta ki jingdawa jong ka kam ha ki
por ban wan. Da kaba pynleit jingmut ha ki bynta bapher bapher-naduh ka
kam pynmih prokram bad ka jingbei tyngka ha ka gaming, animation, ka put
ka tem, bad ka jingshna ïa ka IP-ka WAVES ka pynbeit ïa ki jingeh ha ka kam
media bad kam pynbyrnia bad ki lad ki lynti kiba don ha ka pyrthei kaba la
kiew bha ha ka kam pynïasoh.

Ki don haduh 12 tylli ki Hima kiba dang don ki acting Syiem, ong u CEM

La pyntreikam ïa ka GHE hapoh ka shnong
Naronggre, pyntip u Myntri Rangbah

Shillong, Lber 28: Ka
Khasi Hills Autonomous Dis-
trict Council (KHADC) ka la
ïoh pdiang ka pisa T.
12,15,00,000 na ka T.
24,30,00,000 kaba la buh
hapoh ka Untied grant
lyngba ka 15th Finance
Commission na ka bynta ka
snem mang tyngka 2021-
2022.

Ïa kane la pyntip da u
executive member ba khmih
ïa ka tnat IT, Land & Devel-
opment u Bah Powell
Sohkhlet haba jubab ïa ka
jingkylli ba la wanrah ha ka
sngi Thohdieng ha ka dorbar
mang tyngka.

"Ka pisa kaba dei ka
Untied grant la pyllait ha ka
11 tarik u bnai Nohprah,

2024," u la ong.
Hapoh ka Tied grand, u

Bah Sohkhlet u la ong ba ka
pisa T. 18,22,50,000 na ka T.
36,45,00,000 kaba la buh la
dep ban pyllait ha ka 9 tarik
u Nohprah, 2022.

Ha u snem 2020-2021, ka
pisa kaba dei T. 40,95,00,000
la dep ban pyllait kaba hab
hapoh ka Untied grant ha ki

artylli ki instalment kaba ha
ka 10 tarik u Nohprah, 2020
bad ha ka 10 tarik u Lber,
2022 bad kumjuh ruh ka pisa
kaba T. 40,95,00,000 la dep
ban pyllait hapoh ka Tied
grant ha ki artylli ki install-
ment kaba dei ha ka 9 tarik
u bnai Naitung, 2021 bad ha
ka 16 tarik u bnai Jymmang,
2022.

Shillong, Lber 28: Kumba long kiwei pat ki shnong ha ki
thaiñ nongkyndong kiba don ha ka ri India, ka shnong
Naronggre kaba dang hab ha Dalu C&RD block, kaba la
shaniah tylli ha ki dieng ban shet jingshet. La ong ba kane
ka shnong kaba don kumba 50 tylli ki longïing kam don ïa
ka bording kaba dei ban ïoh.

Dei da ka jingtuklar bad ka jingsdang ban ai ka
jingkyrshan na u Myntri Rangbah ka jylla u Conrad K.
Sangma ba la pyntreikam ïa ka Global Himalayan Expedi-
tion (GHE), ha kaba ha kane ka shnong la sakhi  ïa ka
jingpyntreikam ïa ka bording na ka sngi bad ka jingwanlam
ïa ka bording kaba nyngkong na ka sngi ba ki la ïoh ban
pyndonkam ïa ki electrical pressure cooker.

U Myntri Rangbah u la leit ban jngoh ïa kane ka shnong
bad u la plie ruh ïa kane ka project, da kaba pynbna ruh ba
ka sorkar ka la ithuh ïa kine ki shnong kiba sha kyndong ha
kylleng ka jylla ba kin pyntreikam ïa kane ka project, kaba
kynthup ïa ka solar electrification, bad kaba kynthup ruh
ïa ka jingwanrah ïa ka electrical pressure cooker ba la
pyntreikam da ka bor jong ka sngi (EPC).

"Ka longkmie kaba hap ban ïaid da 2-3 kilometre manla
ka sngi ban leit lum ïa ki dieng ban thang bad shet jingshet
ha la ïing ha kaba kane ka jingleh ym tang ba ka wanrah ïa
ka jingpom ïa ki dieng hynrei ka wanrah ruh ka jingma ïa

ka ïing ka sem bad ka jingjaboh jong ka lyer. Nalor ka
jingpom ïa ki dieng ban shet jingshet kiba bun ki longïing
ki shaniah ruh ha ka umphniang sharak bad kane ka project
ka la wanrah ka jingkmen ha ki shnong bad kane kan ïarap
ruh ban pynduna ïa ka jingpyndonkam ïa ki diang ha kaba
ïadei bad ki kam shet jingshet," ïathuh u Myntri Rangbah
ka jylla.

U Myntri Rangbah u la pyntip ruh ba ïa ka GHE la
pyntreikam ha ka jylla, khamtam ha ki jaka ba sha kyndong
jong ka Garo Hills ha kine ki 6 snem ba la leit, bad ki la don
haduh 20,000 kiba ïoh myntoi kiba la ïoh ka jingïarap bad
kiba la ïoh ïa ki solar light, ki solar computer lab ha ki skul,
kaba kynthup ruh ïa ka jingwanrah ïa ki jaka shet kiba
khuid.

Ha u snem ba la dep la wanrah ïa ka GHE na ka solar
light kaba la shna ha Tura, kaba la plie ruh da u Myntri
Rangbah ka jylla.

  Ïa kane ka jingplie la shim bynta lang da u MLA ka
Salmanpara u Ian Botham Sangma bad u MLA ka Dalu u
Brenning Sangma.

Ki la don palat 26 tylli ki longïing haba 50, ki la ïoh
ban pyntreikam ïa kane ka project, bad na ka liang u Myntri
Rangbah u la pynthikna ba baroh ki longïing hapoh ki
shnong kin ïoh ki jingïarap lyngba kane ka project.

Pynthymmai ka BJP ïa ki nongkitkam ha WKH

Shillong, Lber 28: Ki la
don haduh 12 tylli ki
Hima kiba don ïa ki acting
Syiem bad ka jingbym lah
ban thung Syiem pura ka
long ba ki dang don
hapdeng ka jingtohkit.

Ïa kane la ïathuh da u
CEM ka KHADC u Bah
Shemborlang Rynjah haba

jubab ïa ka jingkylli ba la
wanrah da u Bah B
Synrem MDC haba kylli
ïa ki jingdon ki Elaka bad
ki Hima kiba la ïoh Syiem
Pura bad kumjuh ruh ka
jingpynlong ïa ka
elekshon ha ki Elaka bad
ki Hima.

Halor kane na ka

liang u CEM u la ong ba
ka jingpynlong ïa ka
jingthep vote kan shong
ha ka jingpynkhreh ïa ka
thup ki nongthep vote
bad ïa kane lah ban leh
lyngba ki list ba la
pynkhreh da ki Hima ne
don pat kiba hap ban leh
hi da ka KHADC.

Nongstoiñ, Lber 28: Na ka bynta ban
pynkhlaiñ ïa ka rukom treikam jong ka
party ha West Khasi Hills, ka Bharatya
Janata Party Nongstoiñ Constituency ha u
kyrwoh ba la phah mynta ka sngi da u bah
D.D Sohphoh president barim jong ka party,
la ong ba ha ka jingïalang dang shen ka
party ka la pynthymmai ïa ki nongkitkam
jong ka BJP West Khasi Hills, ha kaba la
jied dei ïa u bah Demander Lyngdoh kum u
president jong ka district, bah Jlington
Kharjahrin Vice president, bah Innocent
Wahlang secretary bad bah Didimus
Sohphoh kum u ophis secretary bad

khatwei ngut ki executive member.
Kum ban pynkynmaw ba u bah

Demandar Lyngdoh u la mih madan ban ïa
ai reng kum u MDC na ka 32 Nongstoiñ Con-
stituency, hynrei um shym la poi ha ka
jingjop kumta ka ka party ka la I donkam
ban pynthymmai noh ïa ka rukom treikam
hapoh ka constituency.

La ong ruh ba ha katei ka sngi baroh ki
nongkitkam bad ki dkhot jong ka Execu-
tive Committee ki la ïa poi. Ha katei ka
jingïalang ka party ka la rai ba kan sdang
noh ban trei hapoh ka district baroh kawei
na ka bynta ban pynkhreh ïa ka Election
MLA ka ban sa long ha u snem 2028.

U bah Demandar haba ai jingkren
hadien ba u la shah jied kum u president, u
la ong ba kum u nongïalam ba thymmai un
pyrshang katba kot la ka bor ban trei shitom
bad ban ai ka jingshakri kaba paka ïa ki
paitbah ka constituency.

Ban buddien ïa baroh ki kam pynroi
kiba ka sorkar ka la mang na ka bynta ka
constituency, la ka long ïa ki skhim shimet
kum ka PMAY, u khaw ba ka sorkar ka la ai
kyrpang na ka bynta ki longïing naduh ka
por ba wan ka khlam corona bad ruh ïa ka
skhim umbam um dih ka Jaal Jeevan Mis-
sion bad kiwei kiwei.


